
um frv. til laga um breyting á hafnarlögum  fyrir Vestmannaeyjar, nr. 60 frá 10. 
nóv. 1913.

Frá sjávarútvegsnefnd.

Frum varp þetta var fyrst lagt fyrir Ed. og hefir náð sam þykki þeirrar 
hv. deildar.

Greinargerð sú, með fylgiskjölum , sem fylgdi frum varpinu á þingskj. 388, 
lýsir svo ítarlega nauðsyninni á því verki, sem hjer um ræðir, að nefndin telur 
óþarft að bæta miklu þar við.

Nefndarálit sjávarútvegsn. háttv. Ed. á þingskjali 607 gerir grein fyrir 
nauðsyninni á þeirri hækkun á slyrk og ábyrgðarupphæ ð, sem með frv. þessu 
er gerð á lögunum frá 1913.

Þó fjárhagurinn sje erfiður, þá er hins vegar á það að lita, að sjávarút- 
vegurinn er nú aðaltekjugrein ríkisins, svo ekki verður undan því skorast að 
styrkja hann og efia fram tiðarskiiyrði hans, eftir þvi sem efnin frekast leyfa, 
enda verður honum  því að eins megnugt að vera það til lengdar, að svo sje gert. 
Vestmannaeyjar er ein stærsta verstöð landsins, og verða þvi að takast í fyrstu 
röð, þegar um hafnarbætur er að ræða, eða annað það, sem sjávarútv. má að 
gagni verða.

Rjett er á það að minna, að Veslmannaeyjar eru eign ríkisins. Slik fjár- 
fram lög til þeirra eru þvi til verðhækkunar á eign ríkisins, jafnhliða því, sem 
þau eru slyrkur til ibúanna þar. En þar sem um svo mikla tjárupphæð er að 
ræða, telur nefndin rjett, að stjórnin hafi frekari ihlutunarrjett um m eðferð Qár- 
ins en í frv. felst, eins og það liggur fyrir. Vill nefndin því, að á frv. verði 
gerð eftirfarandi



BREYTING.

Aftan við aðra grein bætist ný málsgr., svo h ljóðandi:
T illagið úr ríkissjóði og ábyrgð ríkissjóðs er bundið því skilyrði, að 

yfirum sjón m eð verkinu og reikningshaldinu sje íalið manni, sem stjórnarráðið 
samþykkir.

Að öðru  leyti er nefndin samm ála um að ráða háttv. deild til að samþ. 
frv. óbreytt.

Fjárveilinganefndin vill hjer m eð tjá hinni háttv. sjávarútvegsnefnd, að 
hún hefir athugað fjárhagsatriði m eðfylgjandi frum varps og hefir ekkert á móti 
því.

Alþingi, 12. september 1919.

Björn Kristjánsson, 
form.

Björn Stefánsson, 
framsm.

Matth. Ólafsson. Sveinn Ólafsson. Pjetur Ottesen,
skrifari.

Alþingi, 9. sept. 1919.

Pjetur Jónsson. Magnús Pjetursson.


